
渣馬「區議會盃」陳家珮助南區奪冠

香港文匯報訊（記者 文森）立法會

補選港島區參選人、新民黨小花陳家

珮，昨晨代表南區區議會參加渣打馬拉

松「區議會盃」，以3分鐘之差險勝灣

仔區隊伍，勇奪冠軍。陳家珮在fb中留

言指，由於濕度太高，4公里時已全身

大汗，還好沒有抽筋。她於fb中上傳手

持冠軍獎座的圖片，興奮之情溢於言

表，並稱：「憑着團隊精神，我們一起

跑得更遠，我眼前只有終點！創造第一

次，家珮努力！」

陳家珮昨日於fb中留言：「2015
年，我首次代表南區區議會參

與渣馬10K，前年因為換屆，大會暫
停了區議會盃。上年我剛剛生完小
孩，所以我沒有參加，時隔兩年，今
年再為南區參賽。今早的氣溫雖然適
中，但濕度非常高，我跑到4公里時
已經全身大汗，不過沒有抽筋，時間
達標，尚算順利。全靠南區團隊們，
每人各自跑快少少，最後總時間以3

分鐘險勝超強對手灣仔區，為南區區
議會奪得第一個冠軍！」

以3分鐘險勝灣仔區
渣打馬拉松於2008年起增設「十

八區挑戰賽」一直獲得各區議會的熱
烈支持。該獎項為進一步提升賽事對
香港的凝聚力及貢獻，並增強各社區
投入，該獎分兩項：「區議會盃(10
公里賽事)」及「全城參與大獎」。

「區議會盃」每區以隊際形式委派10
名男 / 女隊員出賽，計算每隊首七名
（其中必須包括一名區議員）完成時
間總和，最快首三隊獲獎，並於當日
頒發「區議會盃」獎盃。「全城參與
大獎」將統計所有參賽者所屬之居住
區域，首三區域參與人數最多的地區
可獲發「全城參與大獎」獎盃。
陳家珮還在視頻中分享了新民黨

主席葉劉淑儀fb中的視頻。葉太在

視頻中表示，近日留意到宣佈參加
港島立法會補選，又多了一位任亮
憲先生，「我想向各位選民說清
楚，他與我們建制派並非同路人，
他並不是建制各黨派支持的人。」
（見另稿）
葉太說：「所以，若你要選一個真
正幫到你，做實事、有承擔，長期為
市民服務的人，請你投新民黨港島參
選人陳家珮一票。」

香港文匯報訊（記者 羅旦）現已從商的「維園阿哥」
任亮憲日前宣稱將參加立法會港島區補選，又稱自己
「無黨無派」。新民黨主席葉劉淑儀前晚深夜在fb上載
短片，指任亮憲並非建制派的同路人，建制各黨派也不
會支持他。
葉劉淑儀在視頻中指出，她留意到任亮憲宣佈參加立法

會港島區補選，「雖然我與他不熟，但我見過他，就是在
2010年港島南區的補選活動上，那時他是社民連成員。我
記得那天下午，他很兇猛地，走來港島衝擊我們的候選人。
後來又見到他當上『人民力量』的創黨成員。」

質疑何以忽然「無黨無派」
她質疑，任亮憲何以今時今日說自己「無黨無派」，
並向選民強調，任亮憲與建制派並非同路人，也不是各
建制黨派支持的人，「他在他的記招上也嘲笑工聯
會。」
葉劉淑儀對任亮憲在記者會上，稱自己可以「make deal
（達成協議）」，入立法會就可以促進「deal making」，
但她認為這是在誤導市民的：她自己就當過無黨無派的獨
立議員4年之久，當時在會內只得自己的1票，無法推動任
何改革，「所以，各位選民記住，你要選一個真正幫到你，
做實事、有承擔，長期為市民服務的人，而不是只顧賺錢
的人。」

反對派班人真係幾
惡㗎，自己心儀嘅人
選，就算犯咗法都唔

畀DQ，但一啲自己睇唔順眼嘅人，就算
開句聲話參選都俾佢哋狂鬧。曾任立法
會議員嘅黃成智，噚日宣佈以獨立候選
人身份參加立法會新界東補選，希望多
個中間路線畀市民選擇，仲講到明自己
係最後一次參選。不過，消息一出，反
對派陣營班人即刻鬧佢係「鬼」係鎅
票，仲大鬧佢政棍，話冇人會支持佢。
既然係咁，佢哋使乜驚到狂鬧人呢？

以「最大勇氣」最後一次參選
黃成智噚日開記招，以「選擇理性的

勇氣」為口號，宣佈自己參加新東補
選，佢話希望憑自己嘅勇氣，將多元理
性、追求民主嘅聲音帶出嚟，守護香港
核心價值喎。佢話，今次係佢最後一次
參選，亦都係佢人生「最大的勇氣」。

話晒都係反對派出身，黃成智曾經都
係民主黨成員之一，但今日一話參選，
即刻俾班反對派支持者冷嘲熱諷、鬧到
反艇。「Drew Yip」就話︰「最憎中間
路線，想左右逢源但其實兩頭蛇，左右
不是人。此等乃政棍之極致。」「Leo
Tse」狠批︰「你話唔係鬼，我真唔
信。」「Philip Chan」亦陰謀論道︰
「他目的是鎅民主派的票。」

啲嘲諷說話仲難聽。「Wai Leung
Cheng」譏諷︰「新東馮檢基收啦！」
「Matthew Cheng」亦話︰「唔信鏡，
都信泡尿吖！」「Erich Tuen」就燒埋
民主黨嗰疊話︰「前黨友范國威當選後
而（）家又彈出個黃成智。唔通民主
黨嘅DNA係千辛萬苦自自私私都要做議
員，同民協大佬互相輝映？」

「Bernard Chan」揶揄︰「撐！爭取第三度敗
選。」黃成智竟然有回應喎︰「我只想香港的政治
光譜更寬廣，聲音更多元。」算啦，反對派向來話
乜就乜，你話唔係鎅票都冇用㗎啦。
新界東參選人目前仲有民建聯同工聯會嘅鄧家

彪、「新民主同盟」范國威、獨立無黨派嘅陳玉娥
同冇填政治聯繫嘅陳國強。

■香港文匯報記者 甘瑜

所謂「為利益而結合」，「民
主阿婆」、前政務司司長陳方安
生此前話唔識周庭係邊個，但佢
最近喺周庭嘅選舉宣傳單張中講
幾句話撐周庭參選，咁到底佢係
之前有失憶症，定係之後有，先
令到佢五時花六時變？有網民就
突破盲腸，話陳方安生同埋李柱

銘，加埋壹傳媒集團嘅吹捧，好明顯
係「禍港四人幫」幕後操控，整多個
傀儡畀佢哋舞啦！
冇狙擊「香港眾志」一排嘅「無敵
神駒」仇思達近日終於發帖，佢上載
咗周庭選舉宣傳單張中，仲圈住其中
陳方安生話「我們需要一位對『一國
兩制，港人治港』有承擔，擁抱民

主、自由、法治的年輕人進入議會，
捍衛香港的核心價值」一段。
神駒繼而引述新聞報道指陳方安生

在上月19日出席傳媒茶敘，被問到會
否支持周庭時回應稱「我唔太認識呢
位女士」：「十成按揭民主阿婆又話
唔識周庭，點解走去老點市民亂撐？
係咪『肥佬黎（壹傳媒創辦人黎智
英）吹雞，陳老太跪低』？」
「狗主」黃毓民的支持者錢偉洛就

道：「一睇又係四大天王（陳日君、
李柱銘、陳方安生及黎智英），好明
顯後面咩人操盤，周庭入到議會會點
樣，你懂的。」
「Fong Sitefong」也指：「查實係

生果老闆（黎智英）撐邊個，D

（啲）人咪歸邊lo（囉），老闆都要
向大大金主證明自己仍有影响（響）
力，D（啲）水咪繼續泵。大家都係
搵食啫，點會咁認真幫香港推動民主
自由。」

網民批李柱銘盲撐噁心
「Milk Tea」就狠批同一單張內李

柱銘撐周庭嗰段說話：「 民主老坑
（李柱銘）果（嗰）段嘢真係好噁
心，『對民主充滿熱誠同堅持。』你
同人講一個當初話抵唔住壓力，所以
龜縮左（咗）一輪㗎（嘅）人，你讚
佢有堅持，我都唔知當民主老坑係失
憶定矇×左（咗）！」

■香港文匯報記者 羅旦

肥黎操盤捧周庭
「民主阿婆」轉軚撐？

反老馮者續迫害
Tommy Tse︰第一，老馮基戀棧權位，乞人憎！第二，政治是
要講原則，沒錯，有人說如拒（推）翻Plan B有損民主原則，但
這個只是第二層次的原則，第一層的原則有是用盡一切「合法」
的方法爭取民主！如果明知會敗選而維護第二層次原則，只流入
書生論政了。

林安邦︰桃（姚）松炎都未必贏，呢兩條茄理（哩）啡（意指老
馮和民主黨袁海文）輸×硬。

Wong Ka Chun︰好心你啦阿伯，連黃毓民都不選啦你都仲要
選，成個民協是你阿基的個人財產來架（㗎）？

Kennedy Ip︰再出馮檢基，我家三票拋落海都唔會投畀佢。

Cary Cheung︰我一早講咗馮檢基參加「初選」不是爭取贏，而
是爭取排第二等執死雞，到時你含乜都要畀票佢。

撐老馮者挺攬炒
Jacky Lee︰而（）家唔駛（使）真DQ都可以搞亂非建制啦！

Fai Ho︰其實真DQ咗Plan B。

Siegfried Lee︰支持成個制度解散，民協同民主黨照出候選人，一
齊攬炒，要話俾（畀）個（嗰）班人知，唔合作，就一齊輸囉。

李芄紫︰超失望。姚松炎居然連合約精神都沒有。談何民主？

Wilson Li︰我呢下真係覺得攬炒佢地（哋）先會醒覺。

Cheng Keng Ieong︰有D（啲）「本土」人士曾經話呢個「初
選」根本就係一場大龍鳳，一唔岩（啱）自己心意就DQ，根本
唔應該參與，應該直接出選。本來我係好想話佢破壞整個民主派
共識，勁想開名話鬼佢，但現在見到馮檢基個CASE（情況），
我真係好慶幸自己無咁早出聲，因為佢地（哋）某程度上係岩
（啱）的。

資料來源︰facebook留言 整理︰香港文匯報記者 甘瑜

「最新安排」阻老馮出閘 粉絲籲照選攬炒
話就話要搞個所謂「初選」去團結力量，
但反對派搞完「初選」之後就反而更加分
裂。話說九龍西嘅初選佢哋揀咗蟲炎（姚
松炎）出嚟，而排名第二成為Plan B嘅就
係民協老馮（馮檢基），而（）家一班
人驚蟲炎入唔到閘，又想反口，最新做法
係「民主動力」又另外整個民調，然後「發
現」老馮支持度唔夠排名第三嘅民主黨袁

海文高喎，咁樣講，即係佢哋個「初選」係流
㗎啦。流定堅都唔緊要啦，總之「民主動力」
就安排咗過幾日召開持份者會議，確定「最新
安排」喎。唔少人見到咁都由憎老馮變到同情
老馮，逐漸開口鬧大台唔民主，唔少人仲建議
老馮照出選同佢哋攬炒添，今鋪真係迫到自己
友跳反啦。

民調：寧支持袁海文
雖然「民主動力」搞「初選」時講到自己
個機制幾咁縝密完善，但Plan B唔啱自己心
水，就想自行推翻結果。日前有息消就話，
「民主動力」委託咗向來幫開反對派大台做民
調嘅「港大民研」去做電話調查，「發現」有
超過三成受訪者覺得，如果蟲炎出唔到選，就
會寧願支持袁海文，而唔撐老馮喎。
近日反對派都亂晒陣腳，為咗踩死老馮，
嗰頭搬埋公民黨元老梁家傑出嚟，放風話由
佢做Plan B，呢頭「自決派」立法會議員朱
凱廸又開始喺 facebook 出長文幫手「辯
解」，話其實訂立「初選」機制嘅人，本身
都好難預知形勢，而老馮又同蟲炎有咁大差
距，所以大家先覺得「有需要按選舉結果討
論Plan B人選，不能『鐵板一塊』。」唔守
信用都講得咁冠冕堂皇，真係一種境界。

朱凱廸：要考慮勝算
朱凱廸仲話，唔可以只係「跟機制」去行
事，仲要考慮勝算，仲話「民主動力」安排
咗過幾日持份者會議，確定「最新安排」，
佢自己亦都有周圍去「溝通」咁話。
講到咁霸道，自己友都頂佢唔順。教協總
幹事馮家強噚日就轉載朱凱廸篇文，並講
道︰「一般而言，一場『初選』完結，我們
應該按照『初選』結果，整合所屬政黨和組
織的力量，說服和爭取『初選』輸了的政黨
支持，去打正式的選戰，尋求最終的勝利。
這是整合的過程。但有人，會反過來利用多
數的民意，壓倒少數的民意，迫令輸了的政
黨和組織就範，甚至不惜扭曲既定的制度。
這是民粹。這是分裂的過程。後者的典型例
子？Donald Trump（美國總統特朗普）
囉。」
馮家強其實前日已經寸緊朱凱廸，出文質
問「關朱凱廸咩事？」再講到︰「身為民主
派一員，我也想參加下（本）周的討論，可
以嗎？如果其他人不可以參加，為何朱凱廸
可以？」
民主黨副主席羅健熙亦出文開火，質問︰
「點解會有人有信心推翻原本制度？其中一
個原因，係若佢地（哋）成功逼走阿基，佢
都睇死你班傳統民主派最後都係『大局為
重』焗撐新推出嚟嗰個。講咗一萬次，呢個
世界唔想團結既（嘅）人總係破壞團結，然
後再喺適合既（嘅）時候就會叫你團結。究
竟阿基趕客啲，定唔尊重機制既（嘅）人趕
客啲？人生第一次，攬炒既（嘅）念頭喺我
腦海閃過。」 ■香港文匯報記者 甘瑜

■陳家珮認為南區區議會奪得渣馬「區議會盃」冠軍在
於團隊精神。 fb圖片

■陳家珮代表南區區議會勇奪渣馬「區議會盃」
冠軍。 fb圖片

■黃成智 fb圖片

■陳方安生忽然撐唔識嘅周庭，轉軚之快令人嘖嘖
稱奇。 fb截圖

讚揚團隊精神「創造第一次」

